
Gòdowé nótë 

 

To je Gwiôzdór, jegò miech 

Co je bënë? Zazdrzë-że! 

 

Dzys Wilëjô, żdają paczczi 

W nich są zataconé smaczczi 

 

To je kòrbacz, grzeczné dzeckò, 

Strasznô larwa, piesń niemieckô 

 

Ksążka, platka, stréfle nowé 

W radio christmassong dô złowic 

 

Zôs pòżëczą so nôlepi 

Bë sã z rena wząc za łepë 

 

Sedzą, jedzą, wszëtkò wiedzą 

Colą pòpijają sledza 

 

A pòłómią sã òpłôtkã 

A òbrobią dupë cotkóm 

 

Zupa z grzëbów, zupa z brzadu 

Toflôk, sónkò, pies sąsadów 

 

Danka, kùgla, sniegù smiotë 

Przëszłë gwiżdże, dôj pò złotim 

 

Probòszcz rôczi na pasterkã 

Lepi sã pòmòdlëc w wërkach 

 

Swiãti papa z Watikanu 

Błogòsławi Ce z ekranu 

 

Cëzy klepie chtos na dwiérze 

Jezës? Nié, wanoga. Biôj-że! 

